[bookmark: _GoBack]TEMA: DRA JESUS SE JUK EN LAS

’n Doop is altyd ’n wonderlike ervaring waar ons net weer herinner word aan hoe wonderlik God is – Hy maak ons sy kinders sonder dat ons enige aandeel daaraan het en dan belowe Hy dat Hy altyd vir ons sal lief wees, maak nie saak wat nie. Wow! Maar wat nou? Hoe reageer ons op ons en ons kinders se doop? Kom ons luister na Jesus self in Matteus 11:25-30:

Matteus 11:25-30
25Toe het Jesus hierdie gebed gebid: “Vader, Here van die hemel en die aarde, Ek sê vir U dankie dat U die insig in hierdie dinge van die danige slimmes en intelligentes weerhou het en dit oopgemaak het vir hulle wat soos kinders geword het. 26Ja, Vader, want U verkies hierdie manier van doen!

Is dit nie wonderlik dat ons soos kinders moet word om God te verstaan nie‽‽‽ So baie van ons probeer God verstaan soos slimmes en intelligentes, ons probeer Hom uitredeneer en bedink en verstaan. Ons skryf lang dokumente en lees lang boeke om God te verstaan. Nee, om God reg te verstaan, om God reg te beleef, LET WEL, om reg te doen moet ons soos kinders word! 

Die Griekse woord[footnoteRef:1] wat hier vir kinders gebruik word, beteken letterlik kinders wat nie meer babas is nie, maar nog baie klein is, sê 3 of 4 jaar oud. [1:  04421  nh,pioj a on small child 9.43 
9.43  nh,pioj, a, on: a small child above the age of a helpless infant but probably not more than three or four years of age - 'small child.' evk sto,matoj nhpi,wn kai. qhlazo,ntwn kathrti,sw ai=non 'from the mouth of small children and infants you have brought forth perfect praise' or 'you have trained children and babies to offer perfect praise' Mt 21.16. In Ro 2.20 the Greek expression dida,skalon nhpi,wn, literally 'teacher of little children,' may be better understood in a sense of 'teacher of the ignorant' or 'teacher of the unlearned.' ] 


Wat beteken dit? Gaan kyk net na kinders van 3 of 4 met hulle pa! Kinders, veral klein kinders wat lief is vir hulle pa het 4 eienskappe wat vir ons van waarde kan wees:
1. Doen: Hulle vertrou, hulle glo en dan volg hulle. Hulle stry nie en baklei nie – dit kom eers later.... 
2. Beleef: Hulle beleef liefde, aanvaarding, beleef dat hulle goed genoeg is
3. Fokus: Hulle fokus op hulle ouers en op vreugde. Hulle is nie bekommerd om te verstaan of te weet nie.
4. Gehoorsaam: wat dalk die wonderlikste van hierdie kinders is, is dat as jy vir hulle sê om iewers te gaan, dan is die belangrikste vraag nie waarheen of hoe lank of hoe erg gaan dit wees nie. Die belangrikste vraag is ....... “Gaan jy saam Pappa? Wie gaan nog saam?”

En daarom hierdie aangrypende woorde van Jesus dat ons sy juk en sy las moet opneem!

27“My Vader het alles aan My toevertrou. Niemand ken die Seun nie, behalwe die Vader. En niemand ken die Vader nie, behalwe die Seun en elkeen aan wie die Seun die Vader wil bekendmaak. 

28“Kom na My toe, julle almal wat moeg is en swaar laste moet dra, en Ek sal julle lewens verkwik. 29Neem my juk op julle skouers. Kom leer van My, want Ek is sag en nederig van hart, en julle sal nuwe krag kry. 30Want my juk sal saggies op julle skouers rus en my las is lig om te dra.”

Dis in die eerste plek aangrypend DAT Jesus ’n juk het en ’n las het vir ons om op te neem! Want ’n juk beteken werk en ’n las beteken dra. Jesus sê nie dat as ons Hom volg hoef ons niks te doen nie, Hy sê nie dat Hy alles gaan doen en ons hoef maar net te kyk nie. Nee, ons moet steeds werk. Ons moet steeds ’n las dra!
Wat is dit? Hier is die beskrywing van ’n juk en ’n las so treffend. 
[HELPER: JUK EN LAS]
Want ’n JUK[footnoteRef:2] is ’n balk om 2 diere aanmekaar te bind om saam te werk. Solank altwee in een rigting beweeg, gaan dit maklik. Maar as een begin skeef trek, veral as dit die swakker een is, dan word dit moeilik. Wat beteken dit om Jesus se juk op te neem: [2:  02958  zugo,j ou/ m  (a) yoke 6.8
6.8  zugo,j, ou/ m: a bar or frame of wood by which two draft animals are joined at the head or neck in order to work together effectively in pulling a plow, harrow, or wagon - 'yoke.' evpiqei/nai zugo.n evpi. to.n tra,chlon tw/n maqhtw/n 'to put a yoke upon the neck of the disciples' Ac 15.10. zugo,j occurs in the NT only in figurative contexts. In a sense, this means that zugo,j is itself figurative in meaning, but the figure of speech is an extended figure in which case individual components are normally regarded as having a literal meaning. ] 

1. WERK: Dissipel wees is my werk. Om die aarde vir Jesus om te ploeg is waarvoor ek hier is.
2. SAAM: met Jesus! Met mekaar! In ’n span. MAAR: HY lei. HY is sterker as ek. As ek my lewe gaan inrig waar ek wil gaan, gaan ek heeltyd teen Jesus intrek. Gaan ek moeg word en seer word en gefrustreerd raak want ek vorder nie. Is dit dalk hoe jy vandag voel?

Dra jy Jesus se las? Die woord LAS[footnoteRef:3] hier beteken iets wat gedra moet word, wat beweeg moet word, ’n beter vertaling sou dalk “VRAG” wees. ‘My VRAG is lig om te dra’ [3:  06796  forti,on ou n load 15.208 
15.208  forti,on, ou n (derivative of forti,zw 'to cause to carry a load,' 15.207); go,moj, ou m (derivative of ge,mw 'to be laden,' not occurring in the NT): a relatively heavy object which is carried - 'load, burden, cargo (as of a ship).' forti,on: meta. u[brewj kai. pollh/j zhmi,aj ouv mo,non tou/ forti,ou kai. tou/ ploi,ou avlla. kai. tw/n yucw/n h`mw/n 'there will be great damage to the cargo and to the ship and loss of life as well' Ac 27.10. go,moj: evkei/se ga.r to. ploi/on h=n avpofortizo,menon to.n go,mon 'for there the ship was to unload the cargo' Ac 21.3. ] 

1. WAT: Jesus se vrag is Hyself, Jesus se vrag is om dissipel te wees, om God te dra in die wêreld in en dis moeilik in hierdie wêreld waarin ons leef. Daarom moet ons vra: Waarheen? Waarheen dra ons dit?
2. WAARHEEN: agter Jesus aan ← volg My. En dit maak dit maklik! Dit maak dit lig! Want ek volg net Jesus. Ek leef naby Hom. En daarom help Hy dra. Jesus is IN ons. Die Heilige Gees is IN ons. Jesus gee vir ons krag. Die Heilige Gees gee vir ons woorde. God gee vir ons wysheid en insig en nuwe lewe. Hoe meer ons God toelaat om ons in te neem en oor te neem, hoe meer ons ons lewe NET fokus op Jesus se las, hoe makliker en ligter word dit.

Dis wat ons as ouers met die doop belowe wat ons ons kinders sal leer:
1. Om saam met Jesus te loop. Om Hom toe te laat om my te stuur en my te keer as ek skeef trek
2. Om dissipel te wees wat my lewe leef soos Jesus my lewe sou geleef het. Om al meer soos Jesus te wees.

In die eerste plek moet ons self so leef, onsself so langs Jesus inspan.
In die tweede plek moet ons dan Jesus toe laat om ook ons ouerskap en ons huwelik en ons gesin te rig

Hierdie week wil ek vir julle net 1 oefening gee, maar dis ’n herhalende oefening. Ek wil jou uitdaag om elke dag 5 minute van stilte in te ruim iewers – in die oggend 5 minute vroeër opstaan / in die aand voor jy gaan slaap / in jou kar terwyl jy ry / oor middagete of teetyd. Vra dan die volgende vrae aan jouself:
· Hoe is ek kinderlik in my geloof? En waar probeer ek nog verstaan waar ek net moet vertrou?
· Waar trek ek in my lewe alleen? Waar trek ek teen Jesus? Waar trek ek saam met Hom en is dit ‘sag’?
· Wie se las dra ek in my lewe? Myne? Die wêreld s’n? My baas s’n? Of Jesus s’n?
· Is my las lig of swaar? 
· Hoe kan ek my lewe inrig om saam met Jesus sy juk te dra, saam met Jesus sy las te dra?

Amen

